Izquierda Unida de Navarra-Nafarroako Ezker Batua foru-parlamentarien elkarteari atxikitako foru-parlamentari Ana Figueras Castellano andreak idatzizko erantzuna jasotzeko galdera bat egin du (PES-674) Mendillorriko Bigarren Hezkuntzako Institutuari atxikitako ikasleen eskolatzearen gaineko aurreikuspenei buruz. Hona hemen Nafarroako Gobernuko Hezkuntzako kontseilariaren erantzuna:

Hezkuntza Departamentuak plangintza zehatza egin du legegintzaldi honetan zehar, Nafarroako irakaskuntza publikoko ikastetxeen hezkuntza-premiak direla eta. Plangintza horrek gidatu ditu ikastetxe berriak eraikitzeko obrak, bai eta ikastetxeak handitzeko eta hobetzeko obra ugari ere. Guztira, Nafarroa 2012 Planeko orain arteko 50 jarduketa egiteko 56 milioi eurotik gorako inbertsioa egin da haur eta lehen hezkuntzako nahiz bigarren hezkuntzako ikastetxeetan.

Mendillorriko auzo iruindarrean epe motzeko, ertaineko eta luzeko azterlanak egin dira, eta 2020ra arteko datu zehatzak atera dira, Sarrigurengo edo Erripagaineko eragin-eremuak barne. Azterlan horietan kontuan hartzen da eskola-populazioaren portaera, auzoaren edo herriaren demografiaren arabera.

	
	SARRIGUREN
	MENDILLORRI
	ERRIPAGAINA

	URTEA
	Populazioa
	Ikasleak CP
	Populazioa
	Ikasleak CP
	Ikasleak IES
	Populazioa(estimazioa)
	Ikasleak CP (estimación)

	1997
	
	
	
	423
	
	
	

	1998
	
	
	
	539
	
	
	

	1999
	
	
	7.731
	674
	
	
	

	2000
	
	
	9.115
	826
	
	
	

	2001
	
	
	9.489
	1.039
	
	
	

	2002
	
	
	9.775
	1.259
	
	
	

	2003
	10
	
	10.601
	1.441
	
	
	

	2004
	8
	
	11.099
	1.609
	
	
	

	2005
	5
	
	11.315
	1.719
	
	
	

	2006
	78
	
	11.322
	1.775
	
	
	

	2007
	1.627
	103
	11.349
	1.831
	
	
	

	2008
	3.584
	158
	11.317
	1.888
	336
	
	

	2009
	5.088
	274
	11.435
	1.971
	568
	
	

	2010
	9.712
	407
	11.496
	1.602
	839
	
	

	2011
	
	500
	
	1.465
	1.022
	
	

	2012
	
	579
	
	1.311
	1.231
	2.544
	150

	2013
	
	697
	
	1.180
	1.348
	6.393
	350

	2014
	
	814
	
	1.071
	1.397
	
	

	2015
	
	961
	
	994
	1.384
	
	

	2016
	
	1.082
	
	937
	1.341
	
	

	2017
	
	1.176
	
	865
	1.324
	
	

	2018
	
	1.250
	
	820
	1.261
	
	

	2019
	
	1.288
	
	800
	1.207
	
	

	2020
	
	1.320
	
	793
	1.168
	
	


Ikus daitekeenez, Mendillorriko Haur eta Lehen Hezkuntzako ikastetxe publikoetako eskola-populazioa 2009/2010 ikasturtean iritsi zen ikasle-kopuru handiena izatera, eta kopuru horrek behera eginen du, 2017/2018 ikasturtean egonkortu arte, orduan lerro bat egonen baita ikastetxe bakoitzeko.

Pedro de Ursúa BHI, berriz, 2014/2015 ikasturtean iritsiko da ikasle-kopuru handiena izatera, jaitsiera txiki bat izanen du hurrengo hiru ikasturteetan, eta behera egiten hasiko da 2020ra arte, orduan aurreikusten baita gertatuko dela ikastetxeko taldeen egonkortasuna: 45 talde inguru.

Sarrigureni dagokionez, Haur eta Lehen Hezkuntzako ikastetxe berri bat egin zen, 3 lerrokoa, eta etorkizunari begira kontratatu da 2 lerro gehiago irekitzea; irekitze hori 2011ko irailean egonen da abian. Udalak 2 lurzati jarri ditu Hezkuntza Departamentuaren esku, bata 7.000 metro koadrokoa eta bestea 6.000 metro koadrokoa, egokia denean eskola-erabilerako eraikinak egin ahal izan daitezen.

Erripagainean badira ekipamenduetarako 3 lurzati, hezkuntza-erabilerara bideratuak; horietako bat lehen zikloko haur hezkuntzako ikastetxe bat jartzeko. Hezkuntza Departamentuaren azterlanen arabera –Nafarroako Gobernuko Lurraldearen Antolamendu Departamentuarekin adostuta–, 2012an etxebizitzak emateak eraginen du haur eta lehen hezkuntzako ikasle gutxi batzuk gehiago egotea. Eskolatze-beharrizanak orobat ase daitezke inguruko beste ikastetxe batzuetan.

Hortaz, kontuan hartuta bigarren hezkuntzako ikasle-kopurua igoko dela, egoera ikuspuntu guztietatik aztertu ondoren eta hezkuntza-erkidego osoaren iritzia entzun ondoren, batez ere Mendillorriko ikastetxeetako zuzendaritzena, eraikin berri bat egitea erabaki da, modu adostu eta parte-hartzailean erabaki ere, institutu horretako DBHko lehen zikloa hartuko duena. 

Jarduketa horrek aukera emanen du etapa horretako ikasleentzako behar adina leku hornitzeko, bai eta ikastetxearen autonomia errespetatzeko eta alderdi horretako ikasleen aniztasunari erantzuteko orain nahiz etorkizunean, eta horrenbestez hezkuntzaren kalitatea eta gizarte-kohesioa ziurtatzeko, eta hori nabarmentzea gustatuko litzaidake, hartutako erabakiaren oinarrian baitago, hori dena lehentasunezko helburua delako Nafarroako Gobernuarentzat. Eskola-porrotaren tasa horrexegatik da Espainiako batez bestekoa baino askoz ere txikiagoa Nafarroan.

Eraikin berriak Pedro de Ursúa BHIko DBHko lehen ziklo osoa hartuko du, behar diren azpiegitura guztiak izanen ditu –araudiak ezarritakotik gora, alegia–, hori baita BHIko zuzendaritzarekin adostu dena, eta, esan bezala, bikoizketen programa errespetatuko da, aniztasuna artatzen jarraitu ahal izateko. Instalazioa 22 talde hartzeko prestaturik egonen da: bikoizketako gelak eta berariazkoak, gimnasioa, kirol pista estali bat eta estali gabeko beste bat.

Konponbide hori ez da BHIko zuzendaritzarekin soilik adostu –zuzendaritzak egokia iritzi dio–; izan ere, Mendillorriko ikastetxeetako guraso-elkarteei ere jakinarazi zaie, eta horiek ere babestu dute konponbidea. 

Eraikina 8.560 metro koadroko lurzati batean egonen da, Lago de Mendillorri IPren ondoan eta Pedro de Ursúa BHItik gertu.

Proiektua lizitatzeko eta DBHko ikastetxe berria eraikitzeko administrazio-prozedurak abiarazi dira; ikastetxea, bere lehen fasean, 2011ko irailean egonen da prest. DBHko lehen mailako 11 talde hartzeko behar den programa betetzen ari da fase honetan, gela eta kirol instalazio guztiak barne.

Egiten ari den proiektua proiektu oso bat da; hortaz, bigarren fasearekin jarraitu ahal izatea ere jasoko du, eta, beranduenez ere, DBHko 2. mailako taldeak hurrengo ikasturtean hartuko ditu. Hartara, zehatz-mehatz definituko dira erabilerarako eta obrarako espazioak, eta bereizita egonen direnez gero, erabiltzaileen erabateko segurtasuna bermatuko da. 

Hori jakinarazten dut, Nafarroako Parlamentuko Erregelamendua betez.

Iruñean, 2010eko abenduan

Hezkuntzako kontseilaria: Alberto Catalán Higueras
PAGE  
2

